
ИЗИЛДӨӨНҮН ЖАЛПЫ МҮНӨЗДӨМӨСҮ

Изилдөөнүн актуалдуулугу. Коомдун социалдык-экономикалык өнүгүүсүнүн негизги булагы жана приоритеттүү фактору болуп билим жана илим эсептелет. Илимий жетишкендиктер билимдин өнүгүшүнө таасир этет. Жаңы маалыматтык технологиялар жаатындагы ачылыштар азыркы учурда билим берүүнүн мазмунун жана структурасын жаңылоону талап кылууда. Бүгүнкү күндө билим берүүнү маалыматташтыруу, заманбап технологиялар менен жабдуунун негизинде келечек ээлеринин маалыматтык компетенттүүлүгүн өнүктүрүү талабы келип чыкты. 
Билим берүүнү маалыматташтыруудагы негизги теориялык жана методологиялык проблемалар боюнча изилдөөлөр көбүнесе чет элдик окумуштуулардын эмгектерине таандык. Бул проблемаларды изилдөөдө Б.С. Гершунский, В.Ю. Грушевская, Ф.И. Перегудова, О.Н. Филатова ж.б. окумуштуулар негиздүү салым кошушкан. Кыргыз Республикасынын билим берүү системасын өнүктүрүүнүн негизги багыттары боюнча, болочок адистердин компетенттүүлүктөрүн өнүктүрүү маселелери тууралуу Н.А. Асипова, Д.Б. Бабаев, И.Б. Бекбоев, Э.М. Мамбетакунов, А.Т. Калдыбаева, С.К.Калдыбаев, А.М.Мамытов, Т.В. Панкова, Т.М.Сияев ж.б. илимпоздор үзүрлүү эмгектенүүдө. Окутуу процессинде компьютердик технологияларды пайдалануунун эффективдүүлүгүн, андагы проблемаларды изилдөөдө Д.М.Ажыбаевдин, М.М. Бекежановдун, В.П. Живоглядовдун, П.С. Панковдун, Г.Д. Панкованын, Г.К.Чекированын эмгектерин атай кетүүгө болот. Маалыматтык технологияны окутуу, информатика мугалимдеринин билимин өркүндөтүү маселесине Б.Баячорова, В.Ф.Бабак, Т.Б.Бекболотов, Д.К. Карагулов, С.А. Нуржанова, М.Ү. Өмүралиев, Т.Р. Орускулов, П.Э. Эшенкулов ж.б. кыргыз окумуштууларынын эмгектери арналган. 

Азыркы учурда Кыргыз Республикасынын билим берүү мекемелеринде мультимедиа технологияларын пайдаланып окутууну уюштуруу колго алынууда. Бирок, бул багытта илимий изилдөөлөр жүргүзүлүп жатса дагы, окутуу процессинде мультимедиалык технологияларды жетишээрлик деңгээлде колдоно билүү маселеси жеткиликтүү чечилбей келүүдө. Окутууда маалыматтык технологияны колдонуу боюнча белгилүү ийгиликтер болуп жатса да, республикалык деңгээлде тажрыйбабыздын жетишсиздиги түйшөлтпөй койбойт. Биздин изилдөөбүздө студенттерге мультимедиа технологияларын окутуп-үйрөтүүдө, аларды студенттердин иш-аракеттеринде пайдаланууда төмөнкүдөй карама-каршылыктардын бар экендиги маалым болду:

· маалыматтык технологиянын ролунун өсүшү менен студенттердин маалыматты анализдөө, иштетүү, башкаруу ж.б. көндүмдөрүнүн калыптануусу жеткиликтүү деңгээлде болбой жатышы;

· билим берүүнүн сапатын арттырууда мультимедиа технологияларын кеңири пайдалануу зарылдыгы менен анын мүмкүнчүлүктөрүнүн окутуу процессинде жеткиликтүү колдонулбай жатышы;

· студенттерди натыйжалуу окутуу үчүн электрондук окуу-методикалык комплекстерди иштеп чыгуунун актуалдуулугу менен аларды иштеп чыгууда мультимедиа технологияларын терең колдонуу маселесинин эске алынбагандыгы.

Жогоруда белгиленген көйгөйлөрдү жана карама-каршылыктарды чечүү зарылдыгынан улам «Мультимедиа технологияларынын негизинде студенттердин маалыматтык компетенттүүлүгүн өнүктүрүүнүн педагогикалык шарттары» деген тема тандалып алынды.
Диссертациянын темасы менен илимий изилдөөлөрдүн байланышы. Диссертациялык изилдөөнүн багыты С.Нааматов атындагы НМУда аткарылган илимий изилдөөлөр менен дал келет.

Изилдөөнүн максаты: мультимедиа технологияларынын негизинде студенттердин маалыматтык компетенттүүлүгүн өнүктүрүүнүн педагогикалык шарттарын иштеп чыгуу жана жогорку билим берүү системасына киргизүү.

Изилдөөнүн милдеттери:

1. Педагогикалык адабияттарга талдоо жүргүзүүнүн негизинде маалыматтык компетенттүүлүктүн адистик ишмердиктеги маанисин жана ордун аныктоо.

2. Теориялык жана практикалык тажрыйбаларды талдоонун негизинде студенттердин маалыматтык компетенттүүлүгүн өнүктүрүүнүн педагогикалык шарттарын иштеп чыгуу.
3. Окутуу процессинде мультимедиа технологияларын колдонуунун методикалык системасын иштеп чыгуу жана аны айрым предметтерди окутууда колдонуу.
4. «Мультимедиа технологиялары» аттуу тандоо курсун түзүү жана окутуу процессинде мультимедиа технологияларын колдонуунун технологияларын иштеп чыгуу.
5. Сунушталган педагогикалык шарттардын натыйжалуулугун педагогикалык эксперимент аркылуу текшерүү.

Изилдөөнүн илимий жаңылыгы жана теориялык мааниси:
· маалыматтык компетенттүүлүктү калыптандыруунун компьютердик сабаттуулук, маалыматтык сабаттуулук жана чеберчилик деңгээлдери аныкталып чыкты;

· студенттердин маалыматтык компетенттүүлүгүн өнүктүрүүнүн педагогикалык шарттары аныкталды;

· студенттердин маалыматтык компетенттүүлүгүн калыптандырууда мультимедиа технологияларын колдонуунун методикалык системасы аныкталды; 

· жогорку окуу жайында адистерди даярдоо үчүн «Мультимедиа технологиялары» тандоо курсу боюнча электрондук окуу-методикалык комплекси түзүлдү жана окутуу технологиялары иштелип чыкты.
Изилдөөнүн практикалык мааниси. Мультимедиа технологияларын, интерактивдүү мультимедиалык каражаттарды пайдалануу боюнча методикалык сунуштар Кыргыз Республикасынын жогорку окуу жайларында информатика курсун окутууда, педагогикалык кесипке даярдоодо, ар түрдүү предметтерде мультимедиа технологияларын кеңири колдонууда, мугалимдердин квалификациясын жогорулатуу курстарында, аралыктан билим берүүдө колдонууга жарактуу. 
Коргоого коюлуучу жоболор:

1. Студенттин маалыматтык компетенттүүлүгүн өнүктүрүүдө мультимедиа технологияларынын мүмкүнчүлүктөрү.

2. Маалыматтык компетенттүүлүктүн компьютердик сабаттуулук, маалыматтык сабаттуулук жана чеберчилик деңгээлдери.
3. Мультимедиа технологияларын окутуунун негизинде студенттердин маалыматтык компетенттүүлүгүн өнүктүрүүнүн уюштуруучулук жана методикалык шарттары.

4. «Мультимедиа технологиялары» тандоо курсу боюнча электрондук окуу-методикалык комплексинин мазмуну жана аны окутуунун технологиялары.
Изденүүчүнүн жеке салымы: 
·  мультимедиалык технологиянын жана маалыматтык компетенттүүлүктүн проблемалары боюнча педагогикалык талдоолор жүргүзүлгөн;
·  жогорку окуу жайындагы студенттерди мультимедиа технологияларынын ыкмаларын колдонуп окутуу менен маалыматтык компетенттүүлүктү өнүктүрүүнүн жолдору иштелип чыккан;

·  «Мультимедиа технологиялары» аттуу тандоо курсунун электрондук окуу-методикалык комплекси түзүлгөн;

·  мультимедиа технологияларынын негизинде студенттердин өз алдынча билим алуу ишмердүүлүгүн, студенттердин практикалык жана өз алдынча иштерин уюштурууга карата методикалык колдонмо иштелип чыккан.

Изилдөөнүн жыйынтыктарынын апробацияланышы. Изилдөөнүн жыйынтыктары Ж.Баласагын атындагы Кыргыз улуттук университетинде (2010-ж.), С.Нааматов атындагы Нарын мамлекеттик университетинин жарчысында (2008-2009-жж.), М.Ломоносов атындагы Москва мамлекеттик университетинин «Жаш изилдөөчү» аттуу журналында (2012-ж.) жарыяланган жана С.Нааматов атындагы НМУнун 15 жылдыгына карата илимий-практикалык конференцияда (2011-ж.), К.Тыныстановдун 110 жылдыгына карата К.Тыныстанов атындагы Ысык-Көл мамлекеттик университетинде өткөрүлгөн эл аралык конференцияда (2011-ж.), Жалал-Абад мамлекеттик университетинде «Билим берүүнүн көйгөйлөрү жана эл эңсеген жаңы муун» аттуу эл аралык илимий-практикалык конференцияда (2012-ж.)жана эксперимент өткөрүлгөн университеттерде апробацияланган. С.Нааматов атындагы НМУнун окуу процессине ылайыкталган атайын тандоо курсунун силлабусу (окуу-методикалык комплекс) түзүлүп, 1-2-курстарга тандоо курсу катары окутулууда. 

Эксперименталдык база катары С.Нааматов атындагы НМУнун «Физика жана маалыматтык технологиялар», «Математика жана информатика», «Педагогика жана окутуунун технологиялары» кафедралары, К.Тыныстанов атындагы Ысык-Көл мамлекеттик университетинин «Математика жана информатика» кафедрасы тандалып алынды. 

Диссертациянын түзүлүшү жана көлөмү: Диссертациялык иш киришүүдөн, үч главадан, корутундудан, колдонулган адабияттардын тизмесинен жана тиркемелерден турат. Жалпы көлөмү 170 бет, 47 сүрөт, 8 таблицаны камтыйт.

ИЗИЛДӨӨНҮН НЕГИЗГИ МАЗМУНУ

Киришүүдө тандалып алынган теманын актуалдуулугу, максаты, милдеттери жана илимий жаңылыгы, практикалык баалуулуктары, жактоого алынып чыгуучу жоболор, изилдөөнүн жыйынтыгынын апробацияланышы, жайылтылышы, илимий иштин түзүлүшү келтирилген. 

Диссертациялык изилдөөнүн биринчи главасы “Студенттердин маалыматтык компетенттүүлүктөрүн калыптандыруунун жана өнүктүрүүнүн теориялык маселелери” деп аталып, изилдөөдө коюлган биринчи жана экинчи милдеттерди чечүүгө багытталды. Диссертацияда Кыргызстандын жогорку окуу жайларынын окутуу процессинде мультимедиа технологияларын пайдалануу маселелери каралды жана студенттердин маалыматтык компетенттүүлүгүн калыптандыруудагы проблемалар талкууга алынды. Биринчи параграфта билим берүүнүн айрым мыйзамдарына, илимий изилдөөлөргө анализ жасалды. Кыргыз Республикасынын “Билим берүү жөнүндө” мыйзамында билим жана тарбия берүү менен катар студенттерди өз алдынча ишмердүүлүккө багыттоо, студенттердин чыгармачылыгын өнүктүрүү, азыркы билим берүүнүн көйгөйлөрүн чечүүдө, заманбап билим берүүдө компьютердик технологияны колдонуу зарылчылыктары көрсөтүлгөн. 

Маалыматтык компетенттүүлүк түшүнүгү 1992-жылы «Европадагы орто билим» аттуу Европалык кеңештин долбоорунун жүрүшүндө сунушталган.  Долбоордо талкуулоонун жыйынтыгы менен, компьютердик технологияны өздөштүрүү, аны колдонуу керек экендигин түшүнүү, маалыматты издөө жөндөмдүүлүгүнө ээ болуу, терең анализ жүргүзө билүү ишмердиги маалыматтык компетенттүүлүктү калыптандырат деген ой бекемделген.

Бүгүнкү күнү компьютердик технологияны башкаруу, маалыматты иштете билүү менен адам өзүнүн интеллектуалдык деңгээлин жогорулата алат, оптималдуу чечимдерди кабыл алат, экономика, маданият, техника, илим чөйрөсүндөгү жаңы табылгалардын ачылышына  көмөк көрсөтөт, ошону менен бирге адистерди профессионалдык жактан тарбиялоого мүмкүнчүлүк түзүлөт. Азыркы учурда маалыматтык технологиялар мекемелерди маалыматтык камсыздоонун негизин түзүүчү жана адистердин профессионалдык ишмердүүлүгүн камсыз кылуучу факторлордон болуп эсептелүүдө. Бул кырдаал адистин профессионалдык ишмердүүлүгүндө маалыматтын ролу жогору экендигин билгизип турат. Ал эми ушул маалыматты толук кандуу иштете ала турган, аны эффективдүү пайдалана ала турган адистердин болушу мекеменин ишмердүүлүгүндө маанилүү орунду ээлейт. Азыркы күндө динамикалуу өзгөрүп турган маалыматтык чөйрөдө эффективдүү аракеттене ала турган, алар менен иш алып барууда илимдин жана техниканын жаңы жетишкендиктерин колдоно ала турган адистер менен камсыз кылуу болочок адистерди даярдоодо актуалдуу проблемалардан болуп турат. 

Маалыматты чыгармачылык менен иштетүү, графика чөйрөсүндө сүрөттөрдү жандандыруу, монтаждоо, макет түзүү, белгилүү процесстерди моделдештирүү, маалыматтык технология чөйрөсүндө жумушчу иш орундарын автоматташтыруу, компьютердин негизинде башкаруу, программалык камсыздоолорду уюштуруу, маалыматтарды кайрадан иштетүү көндүмдөрү маалыматтык компетенттүүлүктүн мазмунун түзөт. Изилдөөдө компьютердик сабаттуулук, маалыматтык сабаттуулук жана чеберчилик маалыматтык компетенттүүлүктүн иерархиялык түрдө жайгашкан деңгээлдери катары белгиленди. Компьютердик сабаттуулук – бул ар бир адамга өз ишмердүүлүгүндө компьютердик технологияларды эффективдүү пайдаланууга керек болуучу билимдер, билгичтиктер жана көндүмдөр. Маалыматтык сабаттуулук маалыматтык компетенттүүлүктү калыптандыруудагы өзгөчө компонент катары каралат жана ал компьютердик сабаттуулукту өз ичине камтыйт. Окумуштуулар керектүү маалыматты туюнтууну, маалыматты сураштырууну, издөөнү, тандап алууну, баалоону жана интерпретациялоону маалыматтык сабаттуулукту калыптандыруу билгичтиги деп аныкташат. 

Чеберчилик – жекече маалыматтык керектөөлөрдү канааттандыра турган, маалыматтык технологияларды колдонууну шарттаган, максаттуу өз алдынча ишмердүүлүктү камсыз кылуучу маалыматтык көз караштардын, билим-билгичтиктердин жана жөндөмдөрдүн жыйындысы. Ал жогорку деңгээлдеги ишмердүүлүктү мүнөздөп, компьютердик жана маалыматтык сабаттуулуктарды өз ичине камтыйт.

Биринчи главанын экинчи параграфында мультимедиалык технологиянын алкагындагы практикалык абал иликтөөгө алынды. Азыркы күндө мультимедиа технологиялары бизди бардык жактан курчап тура тургандай мүмкүнчүлүккө ээ болду. Мультимедиа технологиялары билим берүүдө эле эмес, башка тармактарда дагы колдонулууда. Дегеле ишмердүүлүктүн бардык түрлөрүн – илимди, маданиятты, билим берүүнү, бизнес чөйрөнү бүгүн мультимедиасыз элестетүү кыйын болуп калды. 

«Мультимедиа» термини «көп чөйрө» дегенди билдирет. Аны билим берүүдө колдонуунун мазмунун жана маңызын иликтөөдө чет элдик окумуштуулар Т.А.Бабенко, В.П.Беспалько, Ю.Н.Егорова, Н.В.Клемешова, И.В.Роберт, М.В.Утенин (Россия), Б.А.Абдыкаримов, Ж.А.Караева, Е.Ы.Бидайбеков (Казахстан), Н.В.Кирмайер, Р.Паркер, Дж.Бургер, Н.Чепмен (АКШ) ж.б. үзүрлүү эмгектенишкен. Мультимедиа түшүнүгү боюнча окумуштуулар ар кандай маанидеги аныктамаларды беришет. Кыргыз окумуштуусу Г.Д.Панкованын ою боюнча мультимедиа технологиялары деп адамдын бир эле учурда бир нече сезүү органдары аркылуу маалыматты кабыл алуусун камсыз кылган аппараттык жана программдык каражаттардын комплекси аталат. Мультимедиа технологиялары аркылуу маалымат адамга көнүмүш формада берилет: аудио маалымат (үн), видео маалымат (сүрөттөлүш), анимация (мультипликация, кыймыл).

Адабияттарды жана тажрыйбаларды талдоодо мультимедиа технологияларынын төмөндөгүдөй мүмкүнчүлүктөрү аныкталды:
1.
 Web-сайттардын графикасын жана Web-барактарды жасалгалоо.

2.
Оюн, фильм (мультфильм) түзүү, аны түзүүдө кадрлар, анимациялар менен иштөө, башкаруу.

3.
Үн тиркемеси менен иштөө (кошуу, кесүү, кыскартуу, тандоо, жаздыруу, үндү клавиатурага байлоо ж.б.).

4.
Экрандагы сүрөттөлүштөрдү клавиатура менен башкаруу.

5.
Компьютердик моделдерди иштеп чыгуу.

6.
Окутуучу программаларды иштеп чыгуу ж.б.

Үчүнчү параграфта А.А.Дедюхинанын, Д.А.Стариковдун, В.В.Кюршунованын, Л.Г.Паршинанын, А.Г.Гарееванын, Т.Л.Каширинанын, Е.С.Полаттын, В.А.Трайневдун, Е.В.Сидорованын жана башка окумуштуулардын изилдөөлөрүнө анализ жүргүзүлдү. Биздин изилдөөбүздө мультимедиалык технологияларды колдонуу менен студенттердин маалыматтык компетенттүүлүгүн өнүктүрүүдө тиешелүү технологиялык камсыздоолорду түзүп берүү, процессти ийгиликтүү уюштурууга мүмкүндүк түзүү – бул уюштуруучулук шартты түзүү деп эсептелет. Ал эми студенттердин маалыматтык компетенттүүлүгүн өнүктүрүүнүн жолдорун аныктоодогу, ишке ашыруудагы тиешелүү мүмкүнчүлүктөрдү түзүү – бул методикалык шарттардын мазмунун түзөт. Илимий адабияттарды жана мультимедиа технологияларын окутуунун тажрыйбаларын анализдөөнүн негизинде студенттердин маалыматтык компетенттүүлүгүн өнүктүрүүнүн уюштуруучулук жана методикалык шарттары аныкталып, алардын структурасы сунушталды (1-сүрөт).

1-сүрөт. Мультимедиа технологияларынын негизинде студенттердин маалыматтык компетенттүүлүктөрүн өнүктүрүүнүн педагогикалык шарттары


Студенттердин маалыматтык компетенттүүлүгүн өнүктүрүүнүн уюштуруучулук шарттары.
Биздин изилдөөбүздө биринчи уюштуруучулук шарт болуп жогорку окуу жайларынын техникалык каражаттар (заманбап компьютерлер, проектор, интерактивдүү доска ж.б.) менен камсыз болушу эсептелет. Компьютерлер заманбап мультимедиалык технология менен жабдылып, тиешелүү ишмердүүлүктү аткарууга ылайыкталышы зарыл. Студенттердин компетенттүүлүгүнүн калыптанышына проекторлордун жана интерактивдүү доскалардын (SMART Board) мүмкүнчүлүктөрү зор.

Интернет ресурстарын камсыздоо уюштуруучулук шарттардын экинчи компонентин түзөт. Дүйнө жүзүн камтыган интернет тармагында колдонулуучу мультимедиалык каражаттардын санынын чеги жок. Интернет ресурстарын пайдаланып студенттин өз алдынча маалымат топтоп иштеши анын маалыматтык компетенттүүлүгүнүн калыптандырууга мүмкүндүк түзөт.

Компьютердин графикалык акселятор, үн системалары, үн картасы ж.б. аппараттык жабдылыштары мультимедиалык технологияларды башкарууга жана иштетүүгө негизделет жана уюштуруучулук шарттын үчүнчү компонентин түзөт. 

Программдык каражаттар жана алардын мүмкүнчүлүктөрү (аудио жана видео маалыматтарды иштетүү) уюштуруучулук шарттын төртүнчүсү болуп саналат. Мультимедиалык технологиянын негизинде окутуу процессин уюштуруу жана окутуу процессинде мультимедиалык технологияны пайдалануу маселелерин чечүүдө программдык каражаттарды иштетүү процесси да маанилүү орунда турат. 

Мультимедиа технологиясын пайдалануудагы педагогдун даярдыгы уюштуруучулук шарттын бешинчиси болуп эсептелет. Студенттердин маалыматтык компетенттүүлүгүнүн өнүгүүcү окутуучунун билиминен көз каранды. Ошондуктан педагогдун мультимедиа технологиялар багытында билими жана даярдыгы маанилүү орунда турат. Окутуучулардын мультимедиа технологияларын эркин пайдалануу көндүмүнө жетишүү зарыл. 

Студенттердин маалыматтык компетенттүүлүгүн өнүктүрүүнүн методикалык шарттары. Биздин изилдөөбүздө методикалык шарттар катары төмөнкүдөй төрт компонентти бөлүп кароо максатка ылайыктуу деп эсептелди.

1.Мультимедиа технологиялары боюнча методикалык колдонмолорду түзүп чыгуу. Мультимедиа технологиялары боюнча методикалык колдонмолор төмөнкүдөй максаттарды көздөйт: 1) студенттерди жаңы технологияны башкарууга үйрөтүү; 2) программдык жабдылыштарды өз алдынча башкаруу, инструменталдык бөлүгүнүн функцияларын өздөштүрүү; 3) мультимедиалык каражаттарды окуу процессинде туура пайдалана билүү; 4) мультимедиа технологияларын колдонуу боюнча маалыматтык чеберчиликке жетишүү.

2.Мультимедиалык технологияны өздөштүрүүгө жана башкарууга карата Web-сайттар. Web-сайт – бул программдык комплекстердин негизинде тексттик жана графикалык маалыматтар гипершилтемелер аркылуу бириктирилген файл. Web-сайттын өзгөчөлүгү катары төмөнкүлөрдү эсептөөгө болот: студенттер керектүү маалыматтарды интернеттеги белгилүү даректен колдонушат; тиешелүү шилтемени басуу менен программалар компьютерге автоматтык түрдө жүктөлөт; студенттер өз алдынча аткарган иштерин жүктөй алат; лекция, лабораториялык иштер, методикалык колдонмолор, электрондук китептер сайттын дарегинде сакталган; окутуучулар, студенттер аткарылган иштерди жалпылап салыштырууга, баалоого, топтоого мүмкүндүк ала алат.

3.Окуу жайында пайдаланылып жаткан электрондук окуу-методикалык комплекстер студенттердин маалыматтык компетенттүүлүгүн өнүктүрүүгө олуттуу жардам берет. Булар аркылуу студенттер окуу курсун өз алдынча өздөштүрүүгө мүмкүндүк ала алат. Биздин изилдөөбүздө студенттер үчүн «Мультимедиа технологиялары» тандоо курсунун электрондук окуу-методикалык комплекси сунушталды. 

4.
Төртүнчү компонент катары мультимедианын негизинде интерактивдүү окуу материалдарын түзүү технологиясы белгиленди. Буга интерактивдүү лекцияларды, слайддарды жана презентацияларды, аудио-видео сабактарды, мультипликативдүү баяндамаларды түзүү жана колдонуу ыкмалары кирет. Бул маселелер диссертацияда кеңири талкууга алынган.

Диссертациялык изилдөөнүн экинчи главасы «Студенттердин маалыматтык компетенттүүлүктөрүн калыптандырууда жана өнүктүрүүдө мультимедиа технологияларын колдонуу” деп аталат. Мында изилдөөнүн үчүнчү жана төртүнчү милдеттерин чечүү иш-аракеттери көрүлдү.

Экинчи главанын биринчи параграфында студенттерге мультимедиа технологияларын окутуунун методикалык системасы сунушталды. Методикалык системанын болушу үчүн төмөнкүдөй факторлордун орун алышы зарыл:

· окутуу процессинин илимий негизде пландаштырылышы;

· окуучуларды теориялык жана практикалык жактан даярдоонун бирдиктүүлүгү;

· окутуу процессинде активдүүлүктүн жана өз алдынчалуулуктун туура жолго коюлушу;

· окутуу процессинин тиешелүү каражаттар менен камсыз кылынышы.

Методикалык система – бул окутуу процессин пландаштыруу, аны уюштуруу жана жыйынтыгын алуу ишмердүүлүктөрү жана алардын ортосундагы байланыш. Башкача айтканда, системанын элементтери болгон окутуунун максаты менен мазмунунун, формасы менен методдорунун, текшерүү менен анын жыйынтыгы боюнча анализ жүргүзүүнүн ортосундагы байланыштын түзүлүүсү методикалык системанын түзүлүүсү деп эсептелет. Качан гана окутуунун максаты, милдеттери жана мазмуну аныкталып, окутуу процессин пландаштыруу, уюштуруу, текшерүү, талдоо жана коррекция жүргүзүү иш-аракеттерин камтып турган болсо, анда окутуунун методикалык системасы түзүлдү деп айтууга болот. Методикалык системанын ишке ашырылышынын бир мисалы катары диссертацияда лабораториялык сабактын пландалышы жана уюштурулушу каралды. 

Экинчи главанын экинчи параграфында мультимедиа технологияларды пайдалануу менен айрым предметтерди окутуунун өзгөчөлүктөрү талкууга алынды. Математиканы, адабиятты, тилдерди окутууда мультимедиа технологияларын колдонуу окуу курстарын өздөштүрүүнүн эффективдүүлүгүн арттырууга жардам берери аныкталды.

Экинчи главанын үчүнчү параграфында жогорку окуу жайында адистерди даярдоодо «Мультимедиа технологиялары» тандоо курсу боюнча электрондук окуу-методикалык комплекстин мазмуну жана окутуу технологиялары талкууланды. Электрондук окуу-методикалык комплекс конкреттүү предмет үчүн түзүлгөн, керектүү материалдарды камтыган (жумушчу программасы,методикалык көрсөтмөлөр, электрондук тесттер ж.б) дидактикалык каражаттардын системасы деп эсептелет. «Мультимедиа технологиялары» тандоо курсунун электрондук окуу-методикалык комплекси (ЭОМК) HelpManuаl программасында иштелип чыккан. Электрондук материалдардын бардык түрлөрүн (интерактивдүү лекциялар, виртуалдык лабораториялык иштер, компьютердик моделдер ж.б.) ЭОМКнын структурасына киргизүү мүмкүнчүлүгү аталган программанын өзгөчөлүгү болуп эсептелет. 

Курстун максаты: мультимедиа технологиялары боюнча билимди өркүндөтүү, теориялык билимди практикада колдонуу, компьютердик технологиянын негизинде иштей билүү. 

Курстун милдеттери:

· мультимедиа технологиялары боюнча теориялык билимдерди өздөштүрүү;

· мультимедиа технологиясынын мүмкүнчүлүгүн пайдалана билүү;

· программалык комплекттер менен иштей билүү.

«Мультимедиа технологиялары» курсун окутуунун жыйынтыгында студенттерде төмөндөгүдөй ишмердүүлүктөр боюнча көндүмдөр калыптанат: программдык продуктыларды жана графикаларды иштете билүү, программдык жабдыктарды башкаруу, предметтик байланыштарды уюштура билүү, логикалык ой жүгүртүү, файлдарды монтаждоо, файлдарды туура сактоо, экспорттоо, анимацияларды иштетүү, компьютердик моделдерди иштеп чыгуу.

Үчүнчү глава «Студенттердин маалыматтык компетенттүүлүктөрүн өнүктүрүүдө мультимедиа технологияларын колдонуунун эффективдүүлүгүн аныктоонун педагогикалык эксперименти» деп аталып, мында изилдөөнүн бешинчи милдетин чечүү маселеси каралды. Үчүнчү бөлүмдүн биринчи параграфында студенттердин маалыматтык компетенттүүлүгүн өнүктүрүүдөгү эксперименталдык жыйынтыктарга анализ жүргүзүү менен андагы жетишкендиктерди пайдалануу маселелери иликтенип, экспериментти уюштуруунун программасы келтирилди. C.В.Савельеванын, И.Г.Смирнованын, Г.А.Гарееванын, М.В.Утениндин, Д.М.Ажыбаевдин, А.Д.Ибраевдинилимий-эксперименталдык жыйынтыктарына анализ жүргүзүлдү. Анын негизинде маалыматтык компетенттүүлүктүн ар бир компонентинин критерийлери аныкталды.

1-таблица. – Маалыматтык компетенттүүлүктүн деңгээлдери жана критерийлери

	Компьютердик сабаттуулук
	Маалыматтык 

сабаттуулук
	Колдонуу чеберчилиги

	Маалыматтын негизин түшүнүү.
Компьютердин курамын билүү.
Аппараттык-программдык жабдыктарга анализ жүргүзүү.
Графикалык, монтаждоочу программалар менен таанышуу.
Программаларды компьютерге отургузуу.
Компьютердин иштөө принциптерин билүү.
Программалардын көптүгүн бири-бирине айкалыштырып колдонуу.
Кошумча түзүлүштөрдү башкаруу.
	Маалыматтын көлөмүн аныктоо, аларды сактоо, кичирейтүү, бөлүштүрүү, бириктирүү көндүмдөрүнө жетишүү.
Маалымат булактарын алуу билгичтиги.
Маалыматтын толуктугун, аныктыгын, объективдүүлүгүн баалоо.
Белгилүү бир маселелерди чечүүдө маалыматты эффективдүү колдоно алуу.
Графикалык форматтарды өздөштүрүү.
Тексттик, графикалык маалыматтарды издөө, аларды иштетүү, сактоо.
Жөнөкөй анимацияларды иштетүү, үн жаздыруу.
Сүрөттөрдү монтаждоо.
Маалыматтарды моделдештирүү, экспорттоо жана колдонуу ж.б.
	Татаал анимацияларды иштетүү, аларга үн байлоо.
Мультимедиалык продуктарды иштеп чыгуу.
Тармактык байланышта маалыматтын көптүгү менен иштей билүү, башкаруу көндүмдөрүнө жетишүү.
Компьютердик моделдерди иштеп чыгуу.
Ишти жеңилдетүү максатында процесстерди автоматташтыруу.
Мультимедиа технологияларын өз адистиги менен айкалыштырып иш алып баруу.
Программалоо тилдерин пайдалануу ж.б.


Коюлган милдетке ылайык 2007-2012 жылдардын аралыгында үч этаптагы эксперимент жүргүзүлдү. 

Аныктоочу эксперимент. Эксперименталдык иштин бул бөлүгүндө (2007-2008-жж.) жогорку окуу жайларынын мультимедиа технологиялары менен камсыздалышы, алардын пайдаланылыш абалы иликтөөгө алынып, окутуу процессинде мультимедиа аркылуу студенттерге маалыматтык компетенттүүлүктү калыптандыруунун абалы иликтенди. Бул этапта окуу программалары, окуу-методикалык комплекстер анализденди, ошондой эле студенттер, окутуучулар менен аңгемелешүү жүргүзүлүп, анкеталар, тесттик иштер алынды. 

Изденүүчү эксперимент. Эксперименталдык иштин бул бөлүгүндө (2008-2009-жж.) маалыматтык компетенттүүлүктү калыптандырууда мультимедиа технологияларынын орду боюнча жазылган илимий изилдөөлөр талдоого алынды. “Мультимедиа технологиялары” тандоо курсу боюнча ЭОМК кыргыз жана орус тилдеринде түзүлүп, НМУнун окуу процессинде пайдаланылды. Мындан сырткары мультимедианын программдык жана аппараттык жабдылыштарын башкарууга, мультимедиалык каражаттарды иштеп чыгууга карата видео сабактар жана окутуучу программалар иштелип чыкты. «PowerPoint жана Flash программаларында анимацияларды иштетүү» аттуу методикалык колдонмо, «Мультимедиа технологияларын өздөштүрүү жана башкаруу» Web-сайты түзүлүп, окутуу процессинде пайдаланылды. 

Үчүнчү бөлүмдүн экинчи параграфы окутуучу педагогикалык эксперименттин негизги этаптарын жана жыйынтыктарын талдоого арналды. Педагогикалык шарттарды түзүү аркылуу студенттердин маалыматтык компетенттүүлүгүн өнүктүрүүнүн эффективдүүлүгүн текшерүү үчүн окутуучу эксперимент (2009-2012-жж.) уюштурулду. Студенттердин маалыматтык компетенттүүлүгүнүн өнүгүүсүн иликтөө үчүн К.Тыныстанов атындагы Ысык-Көл мамлекеттик университетинин “Математика жана информатика”, “Жол кыймылдарын уюштуруу”, “Физика” адистиктеринин студенттери тартылып, эксперименталдык Э1 группасы түзүлдү. Экспериментке С.Нааматов атындагы Нарын мамлекеттик университетинин “Математика жана информатика”, “Жол кыймылдарын уюштуруу” жана “Педагогика” адистиктеринин 1-3-курстарынын студенттери да тартылды. Мында Э2 эксперименталдык группасы түзүлүп, окуу материалдарын чагылдырууда мультимедиалык, тексттик жана графикалык формалар оптималдык түрдө айкалыштырып колдонулду. Эксперименттин натыйжасын салыштыруу үчүн жогоруда аталган жогорку окуу жайлардын ар биринде контролдук группалар (К1, К2) түзүлдү. Контролдук группалардагы студенттердин жалпы саны 223тү, ал эми эксперименталдык группаларда 207 студентти түздү.

2-таблица. −  Текшерүүгө карата түзүлгөн тесттик тапшырмалардын мүнөздөмөлөрү

	Деңгээлдер
	Тапшырмалардын саны

	Төмөн
	11

	Орто 
	14

	Жогору 
	17

	Эң жогору
	20


Окутуучу эксперименттин жүрүшүндө тандоо курстун негизинде лекциялар окутулду жана лабораториялык иштер жүргүзүлдү. Окутуу процессинде маалыматтык технологиянын бардык мүмкүнчүлүктөрү пайдаланылды. Студенттердин билими тест аркылуу эле эмес, алардын лабораториялык жана өз алдынча иштерин текшерүүнүн жыйынтыгы менен дагы бааланды.

Студенттердин маалыматтык компетенттүүлүккө жетишүүсүндөгү эксперименталдык жыйынтыктар 3-4-таблицаларда берилди.

3-таблица. - Студенттердин экспериментте алынган билим көрсөткүчтөрү (С.Нааматов атындагы НМУ)

	Билим деңгээл
	Экспериментке чейин
	Эксперименттен кийин

	
	К
	Э
	К
	Э

	Төмөн
	29
	25,4%
	26
	24,5%
	25
	23,6%
	12
	11,3%

	Орто
	47
	41,2%
	45
	42,5%
	49
	46,2%
	38
	35,8%

	Жогору
	27
	23,7%
	26
	24,5%
	28
	26,4%
	42
	39,6%

	Эң жогору
	11
	10,4%
	9
	8,5%
	12
	11,3%
	14
	13,2%

	Студенттердин

жалпы cаны
	114
	
	106
	
	114
	
	106
	


Эксперименталдык иштин жыйынтыктары биз сунуштаган методикалык шарттарды текшерүүгө жана баалоого мүмкүнчүлүк берди жана анын жыйынтыгы гистограммалар менен берилди.

2-сүрөт. Контролдук жана эксперименталдык 
группадагы студенттердин экспериментке чейинки көрсөткүчтөрү (С.Нааматов атындагы НМУ)

3-сүрөт. Контролдук жана эксперименталдык группадагы студенттердин эксперименттен кийинки көрсөткүчтөрү (С.Нааматов атындагы НМУ)

4-таблица. – Студенттердин экспериментте алынган билим көрсөткүчтөрү (К.Тыныстанов атындагы ЫМУ)

	Билим деңгээл
	Экспериментке чейин
	Эксперименттен кийин

	
	К
	Э
	К
	Э

	Төмөн
	24
	22,0%
	22
	21,8%
	22
	21,8%
	12
	11,9%

	Орто
	45
	41,3%
	44
	43,6%
	43
	42,6%
	29
	28,7%

	Жогору
	28
	25,7%
	26
	25,7%
	31
	30,7%
	46
	45,5%

	Эң жогору
	12
	11,9%
	9
	8,9%
	13
	12,9%
	14
	13,9%

	Студенттердин

жалпы cаны
	109
	
	101
	
	109
	
	101

4-сүрөт. Контролдук жана эксперименталдык группадагы студенттердин экспериментке чейинки көрсөткүчтөрү (К.Тыныстанов атындагы ЫМУ)

5-сүрөт. Контролдук жана эксперименталдык группадагы студенттердин эксперименттен кийинки көрсөткүчтөрү (К.Тыныстанов атындагы ЫМУ)

Эксперименталдык иштин жыйынтыктарынын ишенимдүүлүгүн аныктоо үчүн 

c

 (“хи-квадрат”) статистикалык критерийин тандап алдык.Биздин ишибизде градациялардын саны төрткө барабар (L=4 – маалыматтык компетенттүүлүктүн «төмөнкү», «орточо», «жогору» жана «эң жогору» деңгээли).

критерийинин эмпирикалык мааниси төмөнкү формула менен эсептелет:

Мында M – контролдук группадагы студенттердин саны;N – эксперименталдык группадагы студенттердин саны; L –деңгээлдердин саны; 

 – эксперименталдык группада 

 – баллын алган студенттердин саны; 

 – контролдук группада 

 – баллын алган студенттердин саны; (

=1, 2, 3, 4).

Ушундай эле жол менен эксперименталдык жана контролдук группалар боюнча

c

 критерийинин эксперименттен кийинки маанилерин алабыз. Эксперименталдык жана контролдук группалардын эксперименттен кийинки мүнөздөмөлөрүн салыштыруудан алынган жыйынтык төмөнкүдөй:

· 

= 8,3 (НМУ), 

Ал эми«хи-квадраттын» таблицалык мааниси 

Бардык салыштырылып жаткан маалыматтардын мүнөздөмөлөрү, эксперименталдык жана контролдук группалардын эксперименттен кийинки маалыматтарынан башкасы, маанилүүлүктүн 0,05 деңгээли менен дал келет. Эксперименталдык маани критикалык мааниден чоң болгондуктан, эксперименталдык жана контролдук группалардын эксперименттен кийинки мүнөздөмөлөрүнүн айырмачылыктарынын ишенимдүүлүгү 95%ды түзөт. Бул эксперименталдык жана контролдук группалардын баштапкы абалдары дал келип, акыркы абалдары айырмачылыктуу экенин билдирет. Демек, өзгөрүүлөрдүн натыйжасынын негизинде окуу процессинде мультимедиа технологияларды колдонуу студенттердин маалыматтык компетенттүүлүгүн өнүктүрүүгө көмөктөшөт деген жыйынтык чыгарууга болот.

ИЗИЛДӨӨНҮН ЖАЛПЫ ЖЫЙЫНТЫКТАРЫ

Мультимедиа технологияларынын мүмкүнчүлүктөрүн колдонуу менен студенттердин маалыматтык компетенттүүлүктөрүн өнүктүрүү проблемалары боюнча иликтөө төмөнкүдөй жыйынтыктарды алууга мүмкүндүк берди:

1. Азыркы учурда маалыматтык технологиялар профессионалдык ишмердүүлүктү камсыз кылуучу факторлордон болуп эсептелүүдө. Ага ылайык маалыматтык чөйрөдө эффективдүү аракеттене ала турган адистер менен камсыз кылуу зарылдыгы пайда болду. Бул үчүн жаңы стандарттарды пайдалануу менен билим берүүнүн мазмунуна өзгөртүүлөрдү киргизүү, маалымат чөйрөсү аркылуу бирдиктүү билим мейкиндигин түзүү, мультимедиа технологияларын кеңири пайдалануу зарыл. Чет элдик жана кыргыз окумуштууларынын илимий изилдөөлөрүнө таянуу менен маалыматтык компетенттүүлүктүн аныктамалары иликтенди. Окутуу процессинде маалыматтык компетенттүүлүктүн компьютердик сабаттуулук, маалыматтык сабаттуулук, колдонуу чеберчилик деңгээлдери аныкталды. 

2. Педагогикалык шарттарды түзүү – бул коюлган максатка жетүүгө карата объективдүү мүмкүнчүлүктөрдү түзүү. Ага ылайык, биздин изилдөөбүздө педагогикалык шарттардын уюштуруучулук жана методикалык компоненттери аныкталып, алардын структурасы сунушталды. Студенттердин маалыматтык компетенттүүлүгүн өнүктүрүүдө тиешелүү технологиялык камсыздоолорду түзүп берүү, процессти ийгиликтүү уюштурууга карата түзүлүүчү мүмкүндүк уюштуруучулук шарттын мазмунун, ал эми студенттердин маалыматтык компетенттүүлүгүн өнүктүрүүнүн жолдорун аныктоодогу, ишке ашыруудагы тиешелүү мүмкүнчүлүктөр методикалык шарттардын мазмунун түзөт. Изилдөөдө ар бир компонентке мүнөздөмө берилди жана алар бири бирин толуктаган ажырагыс мүнөзгө ээ болору аныкталды. 
3. Окутуу процессинде мультимедиа технологияларын колдонуунун методикалык системасы иштелип чыкты. Анын негизинде студенттерге мультимедиа технологияларын окутуу, лабораториялык, өз алдынча иштерди аткарууда терең пайдалануу, андан жыйынтык алып, анализ жүргүзүү маселелери каралды. Мультимедиа технологияларын окутуу каражаты катары пайдалануу менен ар кыл дисциплиналарды окутуунун эффективдүүлүгүн арттырууга мүмкүн экендиги аныкталды. Эксперименталдык изилдөөлөрдөн алынган жыйынтыктар мультимедиялык технологияларды колдонуу студенттердин маалыматтык компетенттүүлүктөрүн өнүктүрүүнүн бир жолу болуп берерин тастыктады.
4. Изилдөөбүздө «Мультимедиа технологиялары» тандоо курсу боюнча электрондук окуу-методикалык комплексинин мазмуну иштелип чыкты. Кыргызстандын билим берүү системасында электрондук иш кагаздарга өтүү маселесинде электрондук окуу-методикалык комплекстерин түзүү жана колдонуу маселелери маанилүү орунда. ЭОМКларды иштеп чыгууда мультимедиа технологияларынын өзүнө татыктуу орду бар. Маалыматтык технологиялардын бир тармагы катары, мультимедиа технологиялары биздин өлкөдө жана башка мамлекеттерде күндөн күнгө жакшыртылып, бул багытта өзгөрүүлөр көбүрөөк болуп жаткандыгына байланыштуу түзүлгөн «Мультимедиа технологиялары» тандоо курсунун мазмуну дагы кеңейтилиши зарыл. 

5. Эксперименталдык изилдөөнүн жыйынтыктары биз сунуштаган мультимедиа технологияларынын негизинде студенттердин маалыматтык компетенттүүлүгүн өнүктүрүүнүн педагогикалык шарттарынын, «Мультимедиа технологиялары» тандоо курсунун эффективдүүлүгүн көрсөттү. 

Изилдөөбүздө каралган проблема толугу менен чечилди деп айтуудан алыспыз. Мультимедиа технологияларын колдонууда студенттердин компетенттүүлүгүн калыптандыруунун проблемасы боюнча топтолгон теориялык жана фактылык материалдар дагы тереңирээк изилдөөнү талап кылат. Келечектеги изилдөө төмөндөгүдөй багытта улантылышы зарыл деген ойдобуз:

·  мультимедиа технологияларынын мүмкүнчүлүктөрүн орто мектептерде пайдалануу маселесин иликтөө;

·  маалыматтык компетенттүүлүктүн маалыматтык маданиятты калыптандыруудагы мүмкүнчүлүктөрүн иликтөө.

Практикалык сунуштар

Изилдөө ишибиздин жыйынтыктары студенттердин маалыматтык компетенттүүлүктөрүн калыптандырууда мультимедиа технологияларын колдонуу боюнча төмөндөгүдөй практикалык сунуштарды берүүгө негиз болду:

1. Компьютердик класстарды заманбап мультимедиалык жабдуулар менен камсыз кылуу зарыл. 

2. Мультимедиа технологиялары боюнча иштелип чыккан ЭОМКнын курамындагы студенттердин өз алдынча иштеринин аткарылышы боюнча түзүлгөн план-графиктер аркылуу окутуучу тынымсыз көзөмөл кылып туруусу керек.
3. Электрондук окуу-методикалык комплекстерди (силлабустарды) иштеп чыгууда мультимедиа технологияларынын мүмкүнчүлүктөрүн пайдалануу боюнча окутуучуларга методикалык көмөк көрсөтүү зарыл.

Бейшеналиева Уулкан Үсөнбековнанын «Мультимедиа технологияларынын негизинде студенттердин маалыматтык компетенттүүлүгүн өнүктүрүүнүн педагогикалык шарттары»деген темадагы 13.00.01 – жалпы педагогика, педагогиканын жана билим берүүнүн тарыхы адистиги боюнча педагогика илимдеринин кандидаты окумуштуулук даражасын изденип алуу үчүн жазылган диссертациялык изилдөөсүнө

РЕЗЮМЕ

Түйүндүү сөздөр: мультимедиа технологиясы, каражат, анимация, графикалык программалар, слайд, критерийлер, ЭОМК, гипермедиа, маалыматтык компетенттүүлүк.

Изилдөөнүн максаты: мультимедиа технологияларынын негизинде студенттердин маалыматтык компетенттүүлүгүн калыптандыруучу каражаттарын иштеп чыгуу жана анын эффективдүүлүгүн эксперименталдык түрдө текшерүү.

Изилдөөнүн объектиси: жогорку окуу жайларындагы окутуу процесси. 
Изилдөө методдору: изилдөөнүн темасы менен байланышкан илимий адабияттарды теориялык жактан анализдөө; студенттердин маалыматтык компетенттүүлүгүнүн абалын билүү үчүн сурамжылоо, тест жана педагогикалык байкоолорду, аңгемелешүүлөрдү жүргүзүү; педагогикалык процессти моделдештирүү; педагогикалык экспериментти өткөрүү.
Изилдөөнүн илимий жаңылыгы:
· маалыматтык компетенттүүлүктү калыптандыруунун компьютердик сабаттуулук, маалыматтык сабаттуулук жана чеберчилик деңгээлдери аныкталып чыкты;
· студенттердин маалыматтык компетенттүүлүгүн өнүктүрүүнүн педагогикалык шарттары аныкталды;

· студенттердин маалыматтык компетенттүүлүгүн калыптандырууда мультимедиа технологияларын колдонуунун методикалык системасы аныкталды; 

· «Мультимедиа технологиялары» тандоо курсу боюнча электрондук окуу-методикалык комплекси түзүлдү жана окутуу технологиялары иштелип чыкты.
Изилдөөнүн практикалык мааниси: мультимедиалык технологияны, интерактивдүү мультимедиалык каражаттарды пайдалануу боюнча методикалык сунуштар информатика предметин окутууда, педагогикалык кесипке даярдоодо, мугалимдердин квалификациясын жогорулатуу курстарында, аралыктан билим берүүдө колдонууга жарактуу.



РЕЗЮМЕ

диссертационного исследования Бейшеналиевой Уулкан Үсөнбековны на тему: «Педагогические условия развития информационной компетентности студентов на основе мультимедиа технологий» на соискание ученой степени кандидата педагогических наук по специальности 13.00.01 – общая педагогика, история педагогики и образования

Ключевые слова: мультимедийная технология, средство, анимация, графические программы, слайд, критерии, ЭУМК, гипермедиа, информационная компетентность.

Цель исследования: разработка средств формирования информационной компетентности студентов на основе мультимедиа технологий и экспериментальная проверка их эффективности.

Объект исследования: учебный процесс высшего учебного заведения.

Методы исследования: теоретический анализ научной литературы по теме исследования; проведение опросов, тестов, педагогических наблюдений и собеседований с целью изучения состояния формирования информационной компетентности студентов; моделирование педагогического процесса; проведение педагогического эксперимента.

Научная новизна исследования:
· определены уровни формирования информационной компетентности: компьютерная грамотность, информационная грамотность и мастерство;

· разработаны педагогические условия развития информационной компетентности студентов на основе обучения мультимедийным технологиям;

· определена методическая система обучения студентов мультимедийным технологиям;

· разработаны электронный учебно-методический комплекс для курса по выбору «Мультимедиа технологии» и технологии обучения по данному курсу.

Практическая значимость исследования:методические рекомендации по использованию мультимедийных технологий, интерактивных мультимедийных средств могут быть использованы в обучении информатике, в подготовке к педагогической профессии, на курсах повышения квалификации учителей, в дистантном образовании.



SUMMARY

dissertation research of a Usenbekovna by Beyshenaliyeva Uulkan on a subject: "Pedagogical conditions of development of information competence of students on the basis of multimedia of technology" on competition of an academic degree of the candidate of pedagogical sciences in the specialty 13.00.01 – the general pedagogics, history of pedagogics and education

Keywords: multimedia technology, means, animation, graphic programs, slide, criteria, EUMK, hypermedia, information competence.

Research objective: development of means of formation of information competence of students on the basis of multimedia of technologies and experimental check of their efficiency.

Object of research: educational process of a higher educational institution.

Research methods: the theoretical analysis of scientific literature on a research subject; carrying out polls, tests, pedagogical supervision and interviews for the purpose of studying of a condition of formation of information competence of students; modeling of pedagogical process; carrying out pedagogical experiment.

Scientific novelty of research:

· levels of formation of information competence are determined: computer and information literacy, skill;

· pedagogical conditions of development of information competence of students on the basis of training in multimedia technologies are developed;

· the methodical system of training of students in multimedia technologies is defined; 

· methods of creation of an electronic educational and methodical complex at the rate of a choice "Multimedia technologies" in training of specialists and technology of its training are developed.

Practical importance of research: methodical recommendations about use of multimedia technologies, interactive multimedia means can be used in training in informatics, in preparation for a pedagogical profession, at advanced training courses of teachers, in distantny education.

